
2. XESTION SOSTIBEL DA PESCA

Juan Freire

2.1. ALGUNHAS ACLARACIONS PREVIAS

A xestion da pesca € unha tarefa ampla, que abrangue moitos mais ambitos dos
que normalmente temos en conta os/as bidlogos/as. Neste senso, os bidlogos tende-
mos a ser moi reduccionistas e a crer que os problemas clave céntranse no noso
ambito de traballo, pero as veces o problema basico estd detras, noutras cuestions
sociais ou econdmicas.

Na actualidade o concepto de sostibilidade acadou un grande atractivo e empré-
gase incluso de forma comercial, polo que o seu uso pode ter significados ¢ impli-
cacions moi diferentes para distintos colectivos. Trataremos pois de formular cales
son as bases para unha verdadeira sostibilidade, tanto dos recursos naturais como
dos grupos humanos que dependen deses recursos, neste caso da pesca.

Analizaremos o problema da xestion pesqueira a nivel mundial, mais tendo en
conta que moitas das cuestions a analizadas podense extrapolar a Galiza, ilustrare-
mos os conceptos presentados con casos concretos da Galiza, para poder entender
mellor as ideas expostas.

2.2. EVOLUCION DAS CAPTURAS E DAS FROTAS PESQUEIRAS

Empregaremos como fonte de informacion os datos oficiais proporcionados pola
FAO, unha fonte admitida internacionalmente ainda que a sua calidade sexa moi
discutibel. A figura 2.1 moéstranos os datos da evolucion temporal das capturas glo-
bais. Hoxe en dia, obtense aproximadamente case 100 millons de toneladas/ano,
mentres que no ano cincuenta non se superaron os 18 millons de toneladas. A con-
tinuacion da 2* Guerra Mundial, que supuxo un parén nas pesqueiras mundiais, pro-
duciuse un crecemento inicial moi rapido nas capturas que supuxo a sua duplicacion
cada dez anos, ata os anos 70.

Por que se produce este crecemento nas capturas?. Inicialmente debeuse ao
desenvolvemento e crecemento das frotas pesqueiras. Nos anos 50, as frotas acadan
unha maior capacidade de pesca gracias a unha serie de desenvolvementos técnicos.
Xa nos anos 60 ¢ 70, e acompafiando un desenvolvemento técnico ininterrompido,
a actividade pesqueira empeza a expandirse en areas mais amplas e afastadas da
costa, esta estratexia busca a explotacion de novos bancos de pesca, o que permite
que contintien a se incrementar as capturas. Pero este crecemento nas capturas ocul-
ta 0 comezo dunha serie de casos de sobre-explotacion, especialmente en especies
pelaxicas, das que o exemplo mais claro € a anchoveta peruana que en 1968 supo-

Figura 2.1. Evolucién das capturas de pesca e principais feitos relacionados coa mesma
(elaboracion a partir de datos da FAO (2002) e Hall (1999))

fiia 0 20 % das capturas mundiais de peixe e nos anos 70 e 71 practicamente desa-
pareceu. Foi o primeiro indicador da existencia de problemas de sobre-explotacion.
En paralelo, empeza a desenrolarse unha preocupacion social pola conservacion dos
ecosistemas marifios que mobiliza 0 movemento conservacionista, centrado sobre
todo na defensa dos mamiferos marifios.

Nos anos 70 e 80, as capturas seguen incrementandose debido a continuacion do
desenvolvemento técnico e da expansion das areas de pesca. Pero, ao mesmo tempo
aumentaron os casos de sobre-explotacion e colapso de diversos recursos. O colap-
so supdn un caso extremo de sobre-explotacion que poderiamos definir como unha
extinciéon comercial, dado que a poboacion segue existindo mais a uns niveis de
abundancia moi baixos que fan que a pesca non sexa rendibel. Malia isto, nestas
décadas detéctanse cambios drasticos e rapidos nos ecosistemas: recambios de
especies, alteracions nas redes troficas..., que suxiren unha perturbacién humana
moi importante.

Nos anos 80 e 90 comeza a criticarse con forza o concepto de “produccion maxi-
ma sostibel”. Nos anos 50, o concepto que se tifia da sostibilidade era “utilitario”,
moi distinto ao actual, € consistia en extraer a maxima cantidade posibel e sostida
no tempo dun recurso natural. Co paso do tempo, esta forma de entender a sostibi-
lidade entrou en crise, ao demostrarse tedrica e empiricamente que conduce a sobre-
explotacion, e deu paso a un novo paradigma baseado na idea de que a xestion non
se realiza sobre o recurso individual, senon sobre o conxunto do ecosistema incluin-
do as multiples interaccions entre os seus compofientes biofisicos € socioecondmi-
cos. Nos anos 80 e 90 desenrdlanse unha serie de ideas sobre a pesca responsabel,

Figura 2.2. Distorsions na evolucion das capturas mundiais (a) debidas as estatisticas
das capturas chinesas (b)

o principio de precaucion,... Nun comezo foron propostas teéricas que non tifian
unha aplicacidn practica, mais empezaron a crear unha conciencia na sociedade e O colapso supon un
no sector pesqueiro. caso extremo de sobre-
explotacion que poderia-
mos definir como unha
extincion comercial.
Ademais, detectaronse
cambios drasticos e rapi-
dos nos ecosistemas, que
suxiren unha perturba-
cion humana moi impor-
tante

A tendencia nas capturas mundiais indica que o seu crecemento semella estabi-
lizarse nos ultimos anos. A observacion do crecemento sostido da serie temporal de
capturas mundiais emprégase por certos sectores sociais € econdmicos como un
indicador de estabilidade dos ecosistemas mariiios ¢ evidencia de que o mar admi-
te incluso un maior nivel de explotacion.

Mais, /cal ¢ a realidade deste proceso?. O crecemento das capturas esta baseado
no desenvolvemento técnico que incrementa a capacidade de pesca da frota e per-
mite a siia expansion continua, de xeito que se explotan novos bancos, ainda que a
actividade pesqueira ¢ cada vez mais custosa ao desenrolarse en augas mais pro-
fundas e cada vez mais afastados da costa. Asi, os recursos cunha historia de explo-
tacion mais longa, desde principios de século XX, achanse nun estado bastante deli-
cado.

Recentemente, detectouse que as estatisticas pesqueiras chinesas moi probable-
mente eran superiores s capturas reais (xa que as capturas que se observaban nal-
gunhas zonas dos mares da China eran anormalmente elevadas e a productividade

dos ecosistemas non podia permitir esas capturas) e a correccion destes datos mos-
tra a existencia dun declive recente das capturas globais (a figura 2.2 presenta as
capturas globais sen corrixir e corrixidas para todo o Mundo (Watson e Pauly,
2001)). A tendencia maioritaria a nivel internacional ¢ a proporcionar uns datos de
capturas inferiores aos reais, mais no caso chinés aconteceu ao contrario; debido as
peculiares caracteristicas do seu sistema de incentivos aos funcionarios encargados
da xestion dos recursos naturais. Esta andlise ten unha grande relevancia xa que
reflicte a existencia obxectiva dunha reduccién das capturas nos ultimos anos a
nivel global, semellando mesmo que esta finalizando o efecto da fase de expansion
xeografica das frotas e desmontando os argumentos empregados en foros interna-
cionais sobre a capacidade dos océanos mundiais de proporcionar un crecemento
sostido das capturas.

Figura 2.3. Peso da pesca ilegal e non rexistrada nas capturas globais

Para finalizar a analise das tendencias globais nas capturas pesqueiras debemos
ter en conta que, a maiores dos 100 millons de toneladas de capturas oficiais anuais,
existe entre un 20 e un 30% adicional de capturas ilegais, capturas que non son
rexistradas mais que tefien un impacto real nos ecosistemas (figura 2.3) (Pauly et al,
2002).

A historia da evolucion das frotas pesqueiras ¢ moi distinta a das capturas. Entre
os anos 70 e 0s 90, nos que o crecemento das capturas foi moi pequeno, a frota mun-
dial duplicouse (tdboa 2.1). O crecemento foi especialmente rapido en Asia e na
antiga Union Soviética. A pesar dese incremento da frota, que non se deu en Europa
porque xa tifia unha frota moi grande nos anos 70, as capturas non medraron de
forma proporcional o que indica que a captura por unidade de esforzo e a rendibili-
dade da actividade decreceu nese periodo.

2.3. ESTADO ACTUAL DAS PESQUEIRAS: SOBRE-EXPLOTACION E
COLAPSOS

Nos anos 90, a FAO comunicaba que practicamente un 70 % dos caladoiros
mundiais sobre os que habia informacion ou estaban completamente explotados
—non admitian maior esforzo de pesca— ou estaban sobre-explotados ou colapsados
(figura 2.4). Destes, s6 unha pequena parte —o 3%-— estaba en proceso de recupera-
cion. Para comprender as implicacions destes datos debemos sublifiar que a FAO fai




as suas avaliacions dun xeito bastante conservador, polo que posiblemente a reali-
dade ainda sexa peor do que indican os datos da FAO.

Ao longo dos anos 90, desenrolouse unha intensa discusion cientifica sobre as
razons polas que moitos caladoiros reduciran a siia abundancia nas ultimas décadas.
Moitos/as cientificos/as trataron de demostrar que os cambios ambientais xeneraliza-
dos (por exemplo, anomalias na temperatura da auga, salinidade en extensas rexions
oceanicas) foran a causa desas reduccions. Agas en casos moi puntuais, demostrouse
que a causa xeneralizada das reduccions das poboacions explotadas ¢ a existencia dun
esforzo pesqueiro excesivo. A causa deste proceso debemos atopala nos fallos dos sis-
temas de xestion e control das regulamentacions e na existencia de incertezas na ava-
liacion dos recursos. A conxuncion destes factores fai que medre sen control o esfor-
70 pesqueiro, ainda que teoricamente se estea controlando.

Exemplos clasicos de colapsos en pesqueiras son o da anchoveta peruana, o das
baleas e o do bacallao de Terranova (figura 2.5). A anchoveta peruana desapareceu
en 1969 e recuperouse a niveis previos nos anos 80. No caso das baleas, as frotas
foron mudando de recurso, explotando un recurso ata alcanzar niveis baixos para
logo cambiar para outro novo recurso. Isto permitelles unha sostibilidade aparente,
alomenos na actualidade.

O caso do bacallao de Terranova é do maior interese tanto por presentar clara-
mente os procesos bioloxicos e socioecondmicos que conducen a sobre-explotacion
como polas stas repercusions sociais. Neste ultimo senso, o colapso desta pesquei-
ra creou moita conciencia sobre a conservacion dos recursos, € doutra banda tocou-
nos moi de perto, a Galiza, dado que houbo un intento politico de achacar o exceso
de esforzo & frota internacional que explota unha pequena parte do banco e na que
os barcos galegos tefien unha grande importancia. Terranova € unha illa do Atlantico
pertencente ao Canadd, cunha poboaciéon que depende case exclusivamente da
pesca. A especie de pesca principal era o bacallao, que se levaba pescando de modo
intenso desde habia uns 200 anos. En 1992, o caladoiro de bacallao colapsouse, o
que levou ao paro a unha parte moi importante da poboacion da illa. Ata hoxe, a
abundancia do bacallao no recobrou os niveis minimos para a sua explotacion
comercial e non se recuperou a pesqueira.

Figura 2.4. Situacién de explotacion das pesqueiras mundiais

A pesqueira de bacallao de Terranova ¢ unha das mellor estudiadas do mundo e,
malia ese cofiecemento, non se conseguiu controlar a pesca e evitar o colapso. Cal
foi a razon?. Detras dese colapso houbo unha union de factores diversos. En pri-
meiro lugar, as avaliacions que efectuaron os/as cientificos/as tifian unha parte de
incerteza que non foi interpretada adecuadamente no proceso de xestion. O resulta-
do dunha avaliacion cientifica non e un valor de biomasa exacto sen6n unha estima
estatistica cun nivel de variabilidade. Como manexaron este feito os politicos?. No
proceso de toma de decisions téndese a seleccionar a estima superior dentro do
rango de valores de biomasa que proporciona o bidlogo e, a partir de ai, nas nego-
ciacions cos pescadores, o que adoitan facer € incrementar lixeiramente as cotas por
riba dese valor, que xa era, moi probablemente, unha sobreestimacion. Por ultimo,
as capturas que se producen tenden a ser maiores as cotas establecidas, pois os con-
trois non son totalmente efectivos, polo que o resultado final pode ser o dunhas cap-
turas moi superiores as que a evidencia cientifica e o principio de precaucion acon-
sellarian.

Figura 2.5. Exemplos de colapsos en pesqueiras: a) anchoveta peruana (Jennings,
2001), b) baleas (Jennings, 2001), c¢) bacallao (Roughgarden e Smith, 1996).

Figura 2.6. Capacidade de recuperacion dos caladoiros de peixes sobre-explotados (no
eixo horizontal lemos a situacion de sobre-explotacion 4 que se chegou, e no vertical
a sua evolucion unha vez que cesou a explotacion. Os puntos por debaixo da diago-
nal indican caladoiros que evoluiron negativamente, e os puntos por riba indican
evolucions positivas. Destas iltimas, s6 unhas poucas pesqueiras acadaron a recu- que a cola que o goberno
peracion total) canadense autorizou foi

igual ao 100% da poboa-
cion de bacallao en
Terranova. No ano 1992,
pescouse entre 0 95 e 0 99
% da poboacion de baca-
llao e esa foi a razon do
seu colapso.

Chegou un momento en

Como consecuencia deste proceso, € como se pode observar na figura 2.5, che-
gou un momento en que, na realidade, a cota que o goberno canadense autorizou foi
igual ao 100% da poboacion de bacallao. No ano 1992, pescouse entre 0 95 e 0 99
% da poboacion de bacallao e esa foi a razén do seu colapso. Estudios posteriores
documentaron claramente que o exceso de esforzo pesqueiro concentrouse princi-
palmente nas augas interiores canadenses, e non fora da zona econdémica exclusiva
en augas internacionais.

Por outra banda, considerabase tradicionalmente, en xeral, que os peixes son ani-
mais con taxas reproductivas moi elevadas, polo que ainda que se sobre-explote
unha poboacion, tefien capacidade para se recuperaren en periodos bastante curtos.
Sen embargo, datos recentes constan que a capacidade de recuperacion non ¢ tan
forte (Hutchings, 2000). Existe unha porcentaxe moi elevada de caladoiros que, en
periodos de 5 e 10 anos despois da stia sobre-explotacién, non mostraron sintomas
aparentes de recuperacion (figura 2.6).

Por ultimo, compre perguntarmonos como se crea e se mantén o exceso de capa-
cidade de pesca. O caso ¢ que nos preocupamos pouco das fases iniciais dunha pes-
queira. Cando o recurso ¢ abundante, na fase de inicio da explotacion, a frota medra
xeralmente dun xeito descontrolado e non experimentamos a necesidade de esta-
blecer un control. Pero esta ¢ unha fase critica na que se xestan as condicions que
desembocan na sobre-explotacion, dado que se produce unha sobre-capitalizacion
(investimento excesivo para as expectativas de capturas) € iso crea un exceso da
capacidade e unha ineficiencia economica. Ao final, a historia de moitas pesqueiras
¢ que os custos de explotacion son maiores cds beneficios. A partir de aqui, que € o

que acontece?. Debido 4 crise, normalmente entran en xogo subsidios, como un C ADERN OS

xeito de manter a actividade porque a demanda social o reclama. Moitas veces eses
subsidios son ambientalmente perversos, pois contriblien a incrementar a capacida-
de de pesca. As veces reducese o numero de barcos, mais rendvase a frota con bar-
cos que presentan unha capacidade de pesca moito maior. Esta ¢ unha historia que
se repite en numerosas ocasions, aqui en Galiza e en moitos lugares do mundo, ¢ é
a causa fundamental do mantemento do exceso de capacidade (figura 2.7).

CRECEMENTO NON CONTROLADO DA FROTA

Y

SOBRECAPITALIZACION

'

EXCESO DE CAPACIDADE DE PESCA

v

INEFICIENCIA ECONOMICA
(COSTES >=BENEFICIOS)

SUBSIDIOS :
- INCENTIVOS FISCAIS
- PRESTAMOS A BAIXO XURO
- SUBVENCIONS DIRECTAS

Figura 2.7. A actual politica de pesca crea e mantén continuadamente o exceso de capacidade de
extractiva

A propia FAO estima que nos anos 90 a pesca xeraba uns ingresos duns 70.000
millons de dolares fronte a uns custos de explotacion duns 124.000 millons de dola-
res. Habia xa que logo unhas perdas anuais duns 54.000 millons de délares. Isto non
significa que en todas as pesqueiras houbese perdas mais si a nivel global. Os sub-
sidios compensaban a metade das perdas. Outorgabanse uns 27.000 millons de dola-
res de subsidios, dos que a propia FAO estimou que s6 un 5 % se destinaban a redu-
cir realmente capacidade de pesca. O resto axudaban dun xeito ou outro a incre-
mentar a capacidade de pesca.

2.4. A COMERCIALIZACION COMO UN PROBLEMA PARA A XESTION
SOSTIBEL

Existe unha vision xeneraliza da xestion pesqueira que considera que unha boa
xestion sO necesita abranguer todo o que sucede ata que o peixe chega ao porto e
que o que pase despois non ten ningunha influencia nin sobre a actividade econo-
mica nin sobre os ecosistemas. Reflexionemos sobre o caso galego pois pode ser un
bo exemplo. En Galiza, existe unha grande atomizacion da actividade pesqueira,
motivada inicialmente pola extension xeografica das areas de pesca que motiva a
necesidade do desembarco e comercializacion das capturas en moitos puntos ao
longo da costa. Deste xeito as lonxas tefien unha oferta moi fragmentada, o que xera

problemas de colusiéon: moitas lonxas tefien unha oferta pequena, polo que os com-
pradores son poucos ¢ poden acordar entre eles prezos ou o reparto da oferta. Por
outra banda, dado que o pescador non estivo involucrado no proceso de comercia-
lizacion ata 0 momento, non dispén de estructuras loxisticas suficientes e non pode
controlar a distribucion. Como consecuencia, os mercados de productos pesqueiros
achanse controlados polos distribuidores € non polos pescadores, o que constitie un
problema para os propios pescadores, que actian como axentes pasivos e, na mifia
opinidn, tamén para a pesca e para a sostibilidade. Pode chegar a haber ata 5 ou 6
intermediarios entre unha lonxa e un consumidor (figura 2.8), polo que a nivel local
os pescadores exercen un escaso control sobre a comercializacion.

A nivel mundial, temos que ter en conta que os mercados dos productos pes-
queiros estan globalizados, ainda sendo a pesca unha actividade moi local. Hoxe en
dia, se imos a un mercado podémonos atopar con peixe que vén desde todos os pun-
tos do mundo. En realidade, en Galiza, o peixe e o marisco que consumimos das
nosas propias augas € s6 unha pequena proporcion do total, o que ocasiona dous
efectos totalmente opostos, pero que € necesario entender en cada caso para poder-
mos dar unha resposta:

- Pasar dun mercado local a un mercado global pode ter un efecto beneficioso
para o sector porque se recrutan compradores. O importante mercado xaponés
¢ un bo exemplo do que estamos a dicir: productos que practicamente non se
pescaban en Galiza porque tifian prezos moi baixos no mercado, por exemplo

Figura 2.8. Redes complexas de distribucion na lonxa de Ribeira (Garcia-Allut, 2002)

Figura 2.9. Evolucién histérica das actividades humanas que afectan aos ecosistemas
mariios (Jackson et al, 2001)

a orella de mar, coa chegada de novos compradores incrementan o seu prezo e
adquiren madis valor. E este polo tanto un efecto positivo.

- No caso da pescada, o que se xera coa globalizacion é unha competencia de
productos de distinta orixe, converténdose os productos en xenéricos, ¢ dei-
xando de ter unha “denominacién de orixe” recofiecida polo consumidor, de
xeito que se incrementa a competencia e se reducen os prezos.

Por outra banda, débese ter en conta que os efectos da globalizacion dos merca-
dos repercuten na forma de pescar. Por exemplo e de modo moi sinxelo, se se pro-
duce un incremento de prezo e hai un acceso aberto, sen un control efectivo da
pesca, vaise producir unha sobre-explotacion moi rapida, polo incentivo que supon
a perspectiva de maiores beneficios. Se se produce unha reduccion de prezo, a longo
prazo adoita producirse un abandono da pesca, ainda que, a curto prazo, a resposta
do pescador, dado que non controla o mercado, ¢ forzosamente o incremento das
capturas para tratar de manter o nivel de ingresos.

Se evitamos o acceso aberto e establecemos regulacions que buscan a maximi-
zacion do rendemento econdmico, debemos ter en conta cal € a estructura do mer-
cado, pois existe unha relacion evidente entre prezo e cantidade ofertada (capturas),
pero que moitos andlises bioecondémicos obviaron. Enton, a idea de pescar canto
mais mellor ten pouco sentido dende o punto de vista da rendibilidade econdmica.
A estratexia Optima seria pescar a cantidade necesaria para obter o maximo rende-
mento econdmico dentro duns limites ecoloxicos de seguridade.

Como conclusion, se unha xestion eficaz debe ter en conta as respostas do mer-
cado, o mercado deberia ser unha compofiente da xestion ao mesmo nivel que a
dinamica do recurso e da pesqueira, ¢ os pescadores deberian participar na xestion
do mercado e da pesqueira.

2.5. OS EFECTOS DA PESCA SOBRE OS ECOSISTEMAS

Xa abordamos alguns efectos da pesca sobre os ecosistemas, como € o caso dos
colapsos das especies explotadas. Mais os efectos da pesca non se centran s6 nunha

especie, xa que son globais, a nivel de ecosistema. Os descartes, as alteracions dos
habitats e os cambios nas redes tréficas son outras consecuencias das actividades
pesqueiras que debemos considerar. Por outra banda, a pesca € un mais entre os fac-
tores de orixe humana que impactan nos ecosistemas costeiros, € eu atreveriame a
dicir que en moitas zonas costeiras nin siquera € o mais importante, pois ai estan a
contaminacion, a destruccion de habitats, etc (figura 2.9).

Os descartes estan constituidos polas capturas que se devolven ao mar porque
non tefien valor comercial ou non se poden desembarcar por outras razons e que
sofren elevadas mortalidades. Os descartes supofien un 26 % das capturas mundiais
(taboa 2.2), e por tanto supofien un incremento da mortalidade pesqueira por riba
das estatisticas de capturas oficiais. Nalgunhas pesqueiras (por exemplo na de
camarons, que son animais moi pequenos) os descartes poden chegar ata o 84 %,
polo que para pescar 1 kg de camardns péscanse outros 10 kg de peixes que non
tefien valor comercial (ainda que moitos son xuvenis de especies comerciais).

Taboa 2.2, Incidencia dos descartes na pesca de diversas especies
{Alverson et al, 1994)

Grupo de especies Desembarcos ~ Descartes Descartes
(Mtm) (Mtm) (Yototal)
Camarons 1.83 9.51 84
Redfishes, congro 3.74 3.63 39
Arenques, sardinas, anchoas 23.79 2.79 10
Cangrexos 1.12 2,78 71
Jacks, salmonetes, sauries 9.35 2.61 22
Bacallaos, pescadas, haddocks 12.81 2.54 17
Peixes (outros grupos) 9.92 0.992 9
Linguados, platixas, halibuts 1.26 0.9406 43
Atuns, bonitos, hiflifishes 4.18 0.740 15
Luras, potas, polbos 2.07 0.192 8
Lagostas, lumbrigantes 0.206 0.113 35
Xurelos, snooks 3.72 0.102 3
Salmons, troitas 0.766 0.038 5
Shads 0..228 0.023 9
Anguias 0.010 0.003 46
TOTAL 77.00 27.01 26

Ata os anos 90, existia a idea xeneralizada no ambito cientifico de que a extin-
cion de especies marifias era practicamente imposibel dado o potencial reproducti-
vo deste organismos ¢ a sia mobilidade e amplitude de habitats. Sen embargo, nos
anos 90 documentaronse casos de extincidons bioloxicas de especies (tdboa 2.3),
decatandonos que o ser humano ten un potencial de impacto nos ecosistemas moito
maior do que pensabamos. Por exemplo, o celacanto ¢ unha especie practicamente
extinguida por causa da actividade pesqueira. Diversas especies de orellas de mar,
gasteropodos, da costa de California, desapareceron tamén debido & sobre-explota-
cion. Outras especies desapareceron pola destruccidon de hébitats, que € un efecto
secundario da pesca.

Certas artes de pesca, como o arrastre ou as dragas poden alterar e destruir os
habitats bentonicos. Tense estimado que nalgins lugares do mar do Norte (de onde

Taboa 2.3. Extincions e cuasi-extincions no mar (Roberts e Hawkins, 1999)

Causas naturais:

Lottia alveus (gasteropodo). 1930. Epidemia. Norte América
Millepora boschmai (coral). 1982-83. El Nifio. Pacifico Este
Azurina eupalama (teleosteo). 1982-83. El Nifo. Galapagos

Introduccion de especies:
Brachionichthys hirsutus (teledsteo). S Australia

Sobre-explotacion:

Haliotis sorenseni (gasterdpodo). California. <100 ind.
Raja laevis. NO Atlantico. ??

Pterapogon kauderni (teledsteo). 1994. Indonesia
Latimeria cholumnae (celacanto). Comores, Indonesia

Alteracion e destruccion de habitats:

Syngnathus affinis. Golfo de México

Phyllaplysia smaragda (nudibranquio). NO Atlantico. ??
Cerithidea fuscata (gasterépodo). 1935. California
Colisella edmitchelli (gasteropodo). 1860. California

Causas multiples:

Totoaba macdonaldi. Golfo de California

temos mellor informacion), cada metro cadrado sufre o paso dun aparello de arras-
tre oito veces ao longo dun ano en termo medio. Por tanto, oito veces ao longo dun
ano é removido o sedimento, causando nalgins casos mesmo alteracions fisicas moi
relevantes e danos directos aos organismos sedentarios.

Todos este impactos directos e indirectos da pesca modifican finalmente a
estructura e dinamica dos ecosistemas. Se analizamos a estructura dun ecosistema
ao longo do tempo, o efecto da pesca xera un cambio dende ecosistemas con abun-
dancia de predadores de nivel trofico alto -carnivoros que se alimentan de outros
carnivoros- a outros ecosistemas nos que os predadores de segunda orde practica-
mente desaparecen e permanecen con menor abundancia predadores de primeira
orde que se alimentan de herbivoros. Como consecuencia, pasase de pescar animais
grandes para 0 noso propio consumo a pescar animais pequenos que se empregan
na fabricacion de pensos cos que alimentamos polos ou salmdns, un proceso inefi-
caz desde moitos puntos de vista e con evidentes custos ambientais.

2.6. SISTEMAS DE XESTION EN PESQUEIRAS

Chegados a este punto, podemos preguntarnos como debemos xestionar a pesca
para conseguir que sexa unha actividade sostibel, para que cubra as nosas necesi-
dades sen comprometer as necesidades das xeracions futuras. Este obxectivo requi-
re a sostibilidade das compofientes social, econdmica e ambiental, para o que debe-
mos ter en conta dlias cuestions. A primeira é que, en realidade, xestionase aos pes-
cadores, non aos peixes. Como consecuencia das decisions que tomamos, influimos
no comportamento dos pescadores e nas stas estratexias de pesca, € como conse-

cuencia diso, as poboacions de peixes medran, dimintien ou mantéfiense estabeis
nos ecosistemas. Isto ¢ algo que esquecemos moitas veces, pois pensamos s6 na
compofente bioloxica, cando na realidade a compofiente humana é fundamental.

A segunda cuestion a ter en conta é que 0s recursos mariiios, os ecosistemas en
xeral, son un tipo de ben moi particular. Son un ben comin ou comunal (de propie-
dade publica; o que en inglés se chama “os comuns” -commons). Estes son recur-
sos que tefien duas caracteristicas que os fan distintos a outros tipos de recursos
naturais como, por exemplo, a agricultura ou a mineria. A primeira destas caracte-
risticas € a dificultade de exclusion de beneficiarios deses recursos. As stas carac-
teristicas intrinsecas, bioloxicas, fan que, de partida sexa moi dificil limitar o acce-
so aos recursos. A segunda caracteristica ¢ a sustractibilidade, ¢ dicir, que “canto
mais pesque eu menos poden pescar outros”. O que eu faga ten repercusions sobre
o rendemento que van obter outros. A comprension destas diias caracteristicas e as
suas consecuencias ¢ basica para poder xestionar dun xeito sostibel os recursos
comunais.

Os recursos comuns non son so6 naturais. As estradas ou Internet son tamén
recursos comuns, € precisamente por esa razon en ocasions presentan problemas de
conxestion (unha forma de sobre-explotacion). Se non existen regras efectivas que
limiten o acceso aos recursos comuns € se non existen uns dereitos e obrigas para
os usuarios ben definidos e que funcionen, a consecuencia ¢ que os usuarios/as, 0s
pescadores ou a xente que se conecta 4 Internet, van a sobreusar o recurso sen se
preocupar dos efectos negativos que xeran sobre outros usuarios, ¢ ademais, non
van investir en mantelos e melloralos. Como consecuencia chégase ao que se cofie-
ce como “A Traxedia dos Comtns” (The Tragedy of the Commons).

A Traxedia dos Comuns € unha teoria que foi desenrolada polo bidlogo Garret
Hardin nun artigo publicado en 1968 na revista Science. Este artigo tivo un impac-
to importante no mundo das ciencias sociais. O que afirma esta teoria € que calquera
recurso comunal que non estea limitado no seu acceso esta abocado a un proceso de
destruccion; é imposibel xestionalo se non se limita o seu acceso ou se non deixa
de ser un recurso comunal para se converter nun recurso sobre o que existan derei-
tos de propiedade. A razon ultima desta “fatalidade”, seguindo a Hardin, € o feito
de que o ser humano é un ser “racional” desde o punto de vista economico (egois-
ta, maximizador, curtopracista) e, como tal, mentres exista un beneficio potencial
no mar, mentres exista a posibilidade de obter maiores capturas, vai incrementar o
seu esforzo.

En realidade, o razoamento de Hardin podese considerar correcto para os recur-
sos de acceso aberto, pero non para 0s recursos comunais. Son recursos de acceso
aberto aqueles sobre os que non existe ningun control de acceso e ningunha regula-
cion da explotacion. Pero os recursos comunais non tefien por que ser de acceso
aberto, ainda que durante anos ambos conceptos fixéronse equivalentes por unha
parte dos cientificos sociais, e a teoria de Hardin empregouse no ambito econdomi-
CO para propor que os recursos comunais tiflan que se privatizar ou que pasar a ser
de propiedade estatal. Con posterioridade, investigadores das ciencias sociais
(socidlogos/as, antropologos/as, ...) comezaron a demostrar empiricamente que os
recursos comunais podian ser ben xestionados sen necesidade de privatizacion ou
propiedade estatal. Grupos sociais autoorganizados de diversos lugares do mundo,
sen necesidade de privatizacions ou da intervencion dunha autoridade superior,
foran capaces de xestionar de modo sostibel os seus recursos, entre eles pesqueiras,
durante milleiros de anos (Ostrom et al, 1999). Un exemplo disto, en Espafia, son
certas formas comunitarias de xestion dos recursos hidricos.

Observouse tamén que a propiedade estatal dos recursos non sempre serve para
controlar a sobre-explotacion. A propiedade estatal as veces non se traduce nun con-

trol efectivo, pois o Estado non sempre ten capacidade para iso. Ademais, os subsi-
dios, ao “reduciren” custos, poden ter un efecto perverso na xestion dos recursos.

A propiedade privada tamén pode conducir & sobre-explotacion, pois desde o
punto de vista puramente econémico hai moitos recursos (e o exemplo mais caris-
matico son as baleas) para os que non ten ningun sentido una explotacion sostibel.
O mellor que se poderia facer cunha poboacion de baleas desde o punto de vista
econodmico ¢ cazalas rapidamente e dedicar o difieiro a outra cousa, xa que tefien
taxas de reproduccion tan lentas que o xuro que se pode obter en calquera entidade
bancaria ¢ economicamente maior ca taxa de produccion.

Debemos ter en conta que s6 o acceso aberto conduce a un resultado seguro, a
degradacion. Os outros tipos de propriedade (comunitaria, estatal ou privada) poden
conducir ao éxito ou ao fracaso. Xa que logo, o paradigma de que se necesita a pro-
piedade privada ou a estatal para unha boa xestion dos recursos non ¢ de todo
correcto. A propiedade comunitaria, que ¢ tan importante nas pesqueiras artesanais,
tamén € unha opcioén (figura 2.10).

Individuos “racionais”

(HOMO ECONOMICUS )

* egoistas, maximizadores ,
curto-pracistas

] Privatizacién/Sistemademercado

Outros modelos de xestidn
baseados na cooperacidén
(auto-organizacidn)

MECANISMOS QUE
FAVORECEN A
COOPERACION

PERO

¢ Individuos poden identificarse
mutuamente e monitorizarse (efecto
tecnoloxia : GIS, internet, ...)

¢ Inicialmente nimero baixo de egoistas

¢ Regras efectivas que limitan o acceso , a
cantidade a extraer e os periodos de
extraccion

¢ Creaci6n e financiacién de programas
de monitorizacién

TIPOLOXIA DE USUARIOS

(HOMO PSICOLOGICUS )

e Egoistas, nunca cooperan (“free-riders”)

¢ Cooperadores s6 se non son explotados
por “free-riders”

¢ Cooperadores que esperan cambiar o
comportamento doutros

e Altruistas “puros” (interese do grupo)

Figura 2.10. Soluciéns ao problema do acceso aberto aos recursos comunais. A priva-
tizacion e o mercado non son a unica solucion nin garanten necesariamente a con-
servacion dos recursos

Ante estes escenarios, temos que atopar solucions axeitadas a cada caso e enten-
der ben as diferentes compofientes que participan do sistema de xestion. Compre
definir uns obxectivos claros xunto con métodos de xestion eficaces. Para isto,
debemos entender que xestionar un recurso non s6 consiste en establecer unhas
regulacions (por exemplo topes de capturas, tallas minimas...) e controlar que se
cumpran, achando que ai remata todo, como tendemos a pensar os/as bidlogos/as.
En realidade, ademais das medidas técnicas de regulacion e dos sistemas de control,
compre ter en conta os demais compoiientes do sistema de xestion:

- Dereitos de propriedade e uso: de quén € o recurso e quén ten ou non dereito
a explotalo.

- Institucidns que o xestionan: administracién publica, organizacions de pesca-
dores, etc.

- Mecanismos de toma de decisions: xerarquicos, participativos, colaborativos.

- Cofiecemento empregado: habitualmente emprégase cofiecemento cientifico,
mais existe un cofiecemento local ou tradicional que pode ser moi 1til. Os pes-
cadores, sobre todo os artesanais, tefien un grao de coflecemento dos recursos
moitas veces equiparabel ao que poden atinxir os/as bidlogos/as, ainda que
expresado nunha linguaxe totalmente distinta.

- Mercados ¢ procesos de comercializacion.
Basicamente existen dous modelos de sistemas de xestion:

1. O modelo centralizado ou burocratico, (“command & control” ou “ordeno e
mando”), é un sistema xerarquico no que unha autoridade externa ten o cofie-
cemento adecuado do sistema e a capacidade para establecer unhas medidas
de regulacion que os usuarios, neste caso os pescadores, limitanse a cumprir.
Tratase do sistema de xestion mais tradicional, sobre todo nos paises do noso
contorno econdomico.

2. O modelo comunitario, baseado na participacion dos axentes sociais e eco-
némicos. No caso das pesqueiras estes axentes son fundamentalmente os pes-
cadores, ainda que non so estes, senon tamén de todos os colectivos que, por
unha ou outra razon, tefien intereses ¢ dependen dos recursos naturais. Este
modelo de xestion pode ter varios niveis, mais baséase fundamentalmente na
idea de que a toma de decisions radica nos propios usuarios. A
Administracion ten un papel consultivo aportando asesoramento técnico ou
de supervision para que se apliquen correctamente as regulacions.

O modelo comunitario ¢ un sistema de xestién adaptativo, no que a xestidon cons-
titie de facto un experimento. Cando estamos introducindo medidas de regulacion
estamos avaliando dun xeito experimental ou cuasi-experimental os resultados e
este cofiecemento e aplicabel para a mellora do sistema. Neste senso, os fallos non
deben entenderse como fracasos senén como oportunidades de aprendizaxe que
permiten corrixir os erros que se cometeron. Neste sistema tende a utilizarse o cofie-
cemento tradicional ao mesmo nivel que o cofiecemento cientifico, o que incre-
menta a informacion disponibel e mais a capacidade de xestionar correctamente.

A xestion comunitaria asociase en moitos casos a unha perspectiva diferente a
tradicional sobre os bens e servizos proporcionados polos ecosistemas. Asi, non so6
se busca un valor utilitario na produccion de especies concretas, tamén ten en conta
que os ecosistemas xeran 4 nosa especie unha serie de servizos que non so son a
pesca como alimento ou como recurso econdémico: 0 ecosistema marifio ten un
papel na reciclaxe de nutrientes, no clima, no control da erosion das costas, como
fonte de farmacos... Eses servizos débense xestionar ao mesmo nivel e debemos tra-
tar de conservalos todos e non s6 un en particular.

Os avances recentes na ciencia de xestion de pesqueiras mostran que os sistemas
tradicionais de xestion funcionan mal e deben empregarse sistemas alternativos nos
que os usuarios participen na xestion. Este proceso pddese implantar de dous xeitos
distintos:

1. Nas pesqueiras industriais a través da privatizacion mediante dereitos indivi-
duais da pesca. Os dereitos de explotacion do recurso repartense entre os bar-
cos que o explotan, en forma de cotas individuais, que representan unha por-
centaxe da captura total, e transferibeis, dado que poden vender ou explotar

O modelo comunitario
de xestion baséase na par-
ticipacion dos axentes
sociais e economicos, e
utiliza o cofiecemento tra-
dicional xunto ao cientifi-
co, 0 que incrementa a
capacidade de xestionar
correctamente

a stia concesion. Créase pois un mercado eficiente para xestionar ese recur-
SO.

2. Na pesqueiras artesanais mediante os dereitos territoriais comunitarios. Este
¢ o caso mais relevante para nds, porque practicamente todas as pesqueiras
da costa galega son artesanais. O paso da xestion centralizada a unha xestion
comunitaria realizase establecendo dereitos exclusivos de xestion dentro dun
territorio a favor dunha comunidade de pescadores.

En Galiza, recursos marisqueiros como o percebe, o ourizo ou a navalla (cofie-
cidos como recursos especificos), entre outros, estanse explotando baixo o modelo
comunitario, no que a toma de decisions permanece dende os anos 90 nas confrari-
as, en maior ou menor medida, de modo que se establece unha co-xestion do sector
coa administracion publica galega. E un proceso en marcha e por tanto en evolu-
cion, pero as evidencias existentes reflicten que estd funcionando bastante ben
dende o punto de vista do rendemento econdémico e da conservacion dos recursos
(Freire e Garcia-Allut, 2000; Molares e Freire, 2003).

2.7. PESQUEIRAS INDUSTRIAIS VERSUS ARTESANAIS

Existe unha corrente dentro de ciencia da pesca que acha que a pesca industrial
non pode ser sostibel no longo prazo (tdboa 2.4) (Pauly, 1998). A forma industrial
ten uns custos moi elevados de consumo o que xera uns elevados requirimentos de
capturas, que poden comprometer a sua sostibilidade. Pola contra, na pesca artesa-
nal invistese moi pouco e faise fundamentalmente en man de obra, especializando-
se en recursos de elevado valor econdmico, rendibeis con niveis baixos de capturas.
Existen no mundo medio millén de pescadores industriais fronte a uns 12 millons
de pescadores artesanais, a pesar de que os primeiros pescan a mesma biomasa ou
mais que os segundos.

Existen no mundo
medio millon de pescado-
res industriais fronte a uns
12 millons de pescadores
artesanais, pero os primei-
ros capturan a mesma bio-

masa ou mdis que os
segundos

Taboa 2.4. Beneficios socioeconémicos ¢ impactos ecoloxicos das pesqueiras
mariias industriais e artesanais

PESCA PESCA
INDUSTRIAL | ARTESANAL

Niimero de pescadores empregados £500.000 +12.000.000
Capturas anuais para consumo humano (tn) +29.000.000 124.000.000
Custo en capital de cada emprego ($) 30.000-300.000 250-2.500
Capturas anuais para farifia, aceite, etc (tn) 122.000.000 10
Consumo anual de fueloleo (millons de tn) 14-19 1-25
Capturas (tn) por tn de fuel consumido 2-5 10 - 20
Empregos por millon de $ investidos 5-30 500 —4.000
Peixe destruido na pesca de camaron 6-16 0
(millons de tn por ano)

A pesca artesanal baséase mais no cofiecemento ¢ menos na técnica, ¢ menos
custosa e pode ser moito mais responsabel e respectuosa co ambiente. A pesca arte-
sanal pode ser un factor que axude a conservar ecosistemas, dado que cando se usa
un ecosistema costeiro para a pesca artesanal, non se usa para outros fins que poden
Ser mais perniciosos.

2.8. ACUICULTURA: ;ALTERNATIVA OU FACTOR PERVERSO DE
SOBRE-EXPLOTACION E DEGRADACION AMBIENTAL?

Pénsase que a acuicultura non interacciona en absoluto coa pesca (salvo que
tamén produce peixe € marisco), € que € unha alternativa, no senso de que se a pesca
entra en crise, un sector da poboacion poderia dedicarse a acuicultura. De feito,
mentres as capturas decrecen, a acuicultura aumenta fortemente nas tltimas déca-
das. Mais tamén debemos ter en conta que a acuicultura pode ter efectos ecoloxicos
moi relevantes, derivados da modificacion de habitats, do uso de “semente salvaxe”
para cultivos, da apropiacion da produccion primaria, da introduccion de novas
especies, e dos incrementos inducidos de capturas de pesqueiras de especies utili-
zadas como pensos.

Debemos distinguir a acuicultura extensiva, que se realiza no mar, da intensiva,
en instalacions en terra, dado que tefien impactos diferentes sobre os ecosistemas
marifios e polo tanto afectaren de distinto modo & pesca. Dentro dos impactos da
acuicultura extensiva podemos incluir:

(' Un factor chave no caso da acuicultura extensiva ¢ a alteracion de habitats,
por exemplo os fondos situados debaixo dunha batea de mexilléon ou dunha
gaiola de salmon. Nestes casos, o que poderia ser un fondo areoso ou rocho-
so, convértese nun fondo lamacento, cunhas caracteristicas ecoloxicas radi-
calmente diferentes.

(' Unha parte da acuicultura depende de “semente salvaxe”, de animais peque-
nos, que son os que se cultivan. Para obter a “semente” é necesario a explo-
tacion de poboacions salvaxes polo que se establece unha competencia, ainda
que non se perciba como tal, coas pesqueiras comerciais. En Galiza, temos
exemplos de experiencias de cultivo dalgunhas especies como o polbo, a cen-
tola... que non podemos considerar acuicultura en sentido estricto sendn

Figura 2.11. Interaccions troficas entre pesqueiras e acuicultura (datos referido a 1997,
en Mtm)

engordes que xeran conflictos locais debido a4 unha competencia coa pesca
pola obtencion de animais pequenos.

(A acuicultura extensiva tamén compite con outros organismos no ecosistema
pola utilizacién da produccion primaria. A produccidon primaria é un factor
limitante na capacidade de carga dos habitats, e asi, se se cultiva no mar, esta-
mos apropiandonos de parte da produccion primaria, co que estamos redu-
cindo a capacidade do ecosistema para xerar biomasa.

(' Aacuicultura pode provocar a introduccion de novas especies, 0 que no noso
contexto ¢ cando menos preocupante.

Por ultimo, en moitos casos, a acuicultura produce un cambio na estratexia dos
pescadores (figura 2.11) (Naylor et al, 2000). Hai moitas pesqueiras que pasaron de
explotar especies para o consumo humano a explotar especies para penso. De feito,
hoxe en dia, aproximadamente un 30 % das capturas mundiais dedicanse a pensos,
¢ dese 30 % un tercio dedicase a acuicultura e os dous tercios restantes a pensos
para animais terrestres (porcos, polos, etc.). Deste xeito, como se comentou previa-
mente, cada vez péscanse animais de niveis tréficos mais baixos (pasase de pescar
os grandes carnivoros a pequenos carnivoros e herbivoros). En paralelo, cada vez
se cultivan animais de nivel trofico mais elevado (figura 2.12) (Pauly et al, 2002).
A acuicultura esta tendendo a cultivar animais que son grandes predadores no mar
e que, polo tanto, tefien requirimentos enerxéticos moi elevados e dun tipo de ali-
mento moi particular, resultando o cultivo moi ineficaz enerxeticamente, dado que
precisamos moita biomasa de peixe de baixa calidade para lograr unha pequena pro-
duccion de peixe de alta calidade.

3.7
Acuicultura en Noruega

Figura 2.12. Caida do nivel tréfico na pesca e aumento na acuicultura

Enton, cabe facérmonos unha pregunta final: acuicultura si ou non?. Cando
menos, poédense formular unha serie de alternativas para facer a acuicultura sosti-
bel, de xeito que non impacte negativamente no mar ¢ na pesca. Entre estas:

Reducir o nivel trofico das especies cultivadas
Reduccion do uso do peixe na alimentacion

Integracion de sistemas de produccion en policultivo (cultivos integrados de
varias especies), co que se maximiza a utilizacion da enerxia e do espazo, reducen-
se os impactos e increméntase a productividade.

Promocion de practicas ambientalmente responsabeis e de seguridade alimenta-
ria. Isto tltimo ¢ unha materia pendente no mar, pero que deberiamos afrontar tendo
en conta a experiencia no medio terrestre coa ganderia (vacas tolas), dado que pode
chegar a ser un grave problema a nivel sanitario e econémico en moitas rexions.

